
АГУЛЬНАЯ ХАРАКТАРЫСТЫКА РАБОТЫ

Актуальнасць тэмы дысертацыі.
Пстарычныя пераўтварэнні, сацыяльныя, экалагічныя і тэхна- 

генныя ўзрушэнні выклікалі адчувальныя змены не толькі ў палітычных, 
сацыяльна-эканамічных і іншых сферах жыццядзейнасці, але і ў разу- 
менні прыярытэту асобы, яе самакаштоўнасці як творцы паступальнага 
развіцця чалавецтва. Тэта, магчыма, самы важны вынік XX ст. — часу 
найскладанейшых выпрабаванняў рэвалюцыямі, войнамі, генацыдам, 
сацыяльнымі катаклізмамі, экалагічнымі трагедьммі.

Пабудова глабальнай інфармацьшнай цывілізацыі XXI ст. з узаема- 
звязанай і ўзаемазалежнай эканомікай розных краін, высокаразвітым 
дэмакратычным укладам магчыма пры ўмове апоры грамадства на аду- 
каванага, прафесійна дасканалага, сацыяльна актыўнага, прынцыпова 
маральнага чалавека, здольнага да прыняцця нестандартных рашэнняў, 
хуткага выбару аптымальных шляхоў пошуку патрэбнай інфармацыі, 
выкарыстання яе на карысць чалавека.

Асабліва важным падаецца развіццё гэтых якасцей у студэнтаў, якія 
рыхтуюцца да прафесійнай сацыякультурнай дзёйнасці, сутнасць якой 
— стварэнне ўмоў для матываванага выбару чалавекам прадметнай 
дзейнасці ў вольны час, задавальненне яго рэкрэацыйных і прафесійных 
патрэбнасцей і інтарэсаў, садзейнічанне самаразвіццю і самарэалізацыі 
асобы.

Спроба вызначыць найбольш істотную інтэгруючую характарыс- 
тыку асобы будучага арганізатара сацыякультурнай дзейнасці, выхаваў- 
чае ўздзеянне на якую дало б станоўчыя зрухі ва ўсёй псіхічнай 
структуры чалавека і абумовіла б якасць і эфектыўнасць прафесійнай 
дзейнасці, прывяла да вываду, што вядучым, сістэмаўтваральным фак- 
тарам прафесійнай падрыхтоўкі спецыялістаў у сферы культуры і 
мастацтва, важнейшай псіхалагічнай уласцівасцю культработніка, якая 
вызначае не толькі паспяховасць яго дзейнасці, але і пазітыўныя адносі- 
ны да людзей, навакольнага асяроддзя, працы і інш., з’яўляецца эстэ- 
тычная накіраванасць асобы. Менавіта яна абумоўлівае матывы, мэты, 
імкненні, жаданні чалавека і вызначае яго дзейнасць па рэалізацыі пра- 
фесійных запатрабаванняў і жыццёвых задач, прафесійнае развіццё асо
бы ў постдыпломны перыяд, валявыя намаганні па ўдасканаленні якасці 
выконваемай працы.

Такім чынам, актуальнасць тэмы абумоўлена вызначальнай роляй 
эстэтычнай накіраванасці асобы ў прафесійным станаўленні спецыяліста 
ў сферы культуры, неабходнасцю яе фарміравання ў працэсе падрых- 
тоўкі студэнта да сацыякультурнай дзейнасці.

Сувязь работы з буйнымі навуковымі праграмамі, тэмамі.
Даследаванне праводзілася ў рамках наступных навуковых правам 

і тэм.
1. Дзяржаўная навукова-тэхнічная праграма “Навукова-метадычныя 

асновы нацыянальна-культурнага развіцця ва ўмовах дэмакратычнай 
прававой дзяржавы”. Задверджана Саветам Міністраў Рэспублікі Бела
русь 21.04.1997 г. (№ 379), 1997— 1999 гг. Навуковы кіраўнік і сааўтар 
раздзела “Падрыхтоўка кадраў культуры для работы ў новых сацыяльна- 
эканамічных умовах”.

2. Галіновая навукова-тэхнічная праграма “Культура”, раздзел “Су- 
часная мадэль культуралагічнай адукацыі: змест, бесперапыннасць, 
пераемнасць (школа мастацтваў —- вучылішча мастацтваў — універсітэт 
культуры)”, 1999—2000 гг. Член аўтарскага калектыву.

3. Рэспубліканская навукова-даследчая праграма “Сістэма гуманіта- 
рызацыі адукацыі ў Рэспубліцы Беларусь: канцэптуапьныя асновы стра- 
тэгіі, узроўні, кіраванне, каардынацыя і ўкараненне”, 1996— 1998 гг. 
Аўтар раздзела “Структура і змест культуралагічнай адукацыі”.

4. Комплексная тэма Мінскага інстытута культуры “Прафесійнае ста- 
наўленне спецыялістаў культурна-асветніцкай работы”, 1985— 1990 гг. 
Аўтар раздзела “Аналіз узроўняў развіцця мастацкіх інтарэсаў студэнтаў”.

5. Комплексная тэма Беларускага універсітэта культуры “Навукова- 
метадычныя аспекты падрыхтоўкі сацыяльных педагогаў у ВНУ куль
туры”, 1991— 1994 гг. Кіраўнік і сааўтар.

Мэта і задачы даследавання.
Мэтай дысертацыйнага даследавання з ’яўляецца распрацоўка тэарэ- 

тычных асноў фарміравання эстэтычнай накіраванасці асобы студэнта 
вышэйшай навучальнай установы культуры і мастацтваў, шляхоў і срод- 
каў іх рэалізацыі ў працэсе прафесійнай падрыхтоўкі да арганізацыі са- 
цыякультурнай дзейнасці насельніцтва.

Мэта абумовіла пастаноўку наступных задач даследавання:
— вызначыць паняцце накіраванасці як сістэмаўтваральнай уласці- 

васці асобы студэнта, яе аб’ём, структуру і тыпалогію па прадметна- 
змястоўных прыметах;

— раскрыць сутнасць і месца эстэтычнай накіраванасці ў сістэме ін- 
шых якасцей асобы, крытэрыі, параметры і ўзроўні яе развіцця, вызначыць 
вядучыя матывы выбару прафесійнай эстэтыка-выхаваўчай дзейнасці;

— даць азначэнне сацыякультурнай дзейнасці як самастойнай пад- 
сістэмы сацыялізацыі асобы, раскрыць яе сутнасць, структуру і асноў- 
ныя функцыі;

— распрацаваць методыку дыягностыкі эстэтычнай накіраванасці 
асобы, правесці даследаванне матывацыі прафесійнай дзейнасці ў сферы

культуры, вызначыць узровень эстэтычнай накіраванасці студэнтаў 
культуралагічных і мастацкіх спецыяльнасцей;

— выявіць сутнасць і ролю эстэтычных інтарэсаў як формаў пра- 
яўлення і сродкаў фарміравання эстэтычнай накіраванасці асобы, змест, 
узроўні і ўмовы іх развіцця ў студэнтаў вышэйшых навучальных уста- 
ноў культўры і мастацтваў;

— распрацаваць гіпатэтычную мадэль эстэтыка-выхаваўчага кампа- 
нента прафесійнай дзейнасці будучых арганізатараў вольнага часу, пе- 
дагагічныя ўмовы яе рэалізацыі ў працэсе навучання студэнтаў;

— вызначыць асноўныя прынцыпы пабудовы зместу сацыякультур- 
най адукацыі на падставе іерархічнай структуры культуры, шляхі і 
сродкі эстэтызацыі працэсу навучання;

— выявіць арганізацыйна-педагагічныя кірункі фарміравання эстэ
тычнай накіраванасці студэнтаў у вышэйшых навучальных установах 
культуры і мастацтваў.

Аб'ект і прадмет даследавання.
Аб'ект даследавання — эстэтычная накіраванасць асобы студэнта 

вышэйшай навучальнай установы культуры і мастацтваў як сістэмаўтва- 
ральная, прафесійна вызначальная якасць будучага арганізатара сацыя- 
культурнай дзейнасці.

Прадмет даследавання — умовы, шляхі і сродкі фарміравання эстэ
тычнай накіраванасці асобы студэнта ў працэсе падрыхтоўкі да пра- 
фесійнай дзейнасці ў сферы культуры.

Гіпотэза.
Эстэтычная накіраванасць з’яўляецца найбольш важнай, істотнай, 

сістэмаўтваральнай якасцю, якая вызначае інтарэсы і патрэбнасці, густы 
і ідэалы, сістэму каштоўнасных арыентацый, светапогляд, эфектыўнасць 
дзейнасці і актыўнасць асобы. Сфарміраванасць эстэтычнай накірава- 
насці студэнтаў з'яўляецца неабходнай умовай прафесійнага станаўлення 
спецыяліста і якаснага выканання ім будучай прафесійнай дзейнасці. 
Станаўленне эстэтычнай накіраванасці патрабуе разумнага, паступовага 
выхавання складаных матывацыйных комплексаў сацыяльнага, аль- 
труістычнага, камунікатыўнага і асобаснага зместу, якія вызначаюць 
жаданне і імкненне студэнта займацца сацыякультурнай дзейнасцю.

Выхаванне матывацыйных комплексаў магчыма не толькі пры Умо
ве прафесійна арыентаванай структуры, зместу, формаў і метадаў куль- 
туралагічнай адукацыі, выбару адэкватных сучасных тэхналогій наву
чання, але і пры арганізацыі пастаяннай эстэтыка-выхаваўчай дзейнасці 
студэнтаў на працягу ўсіх гадоў навучання, у працэсе якой увага педаго- 
гаў, акрамя вырашэння дыдактычных задач, канцэнтруецца на фармі- 
раванні важнейшага кампанента будучай прафесійнай дзейнасці — эстэ-

тыка-выхаваўчай, які складаецца з крэатыўнасці, эмпатыі, эстэтычнага 
тэзаўруса, педагагічнага артыстызму асобы.

Крэатыўнасць як сукупнасць разумовых і эмацыянальных якасцей, 
што садзейнічаюць станаўленню і праяўленню творчых магчымасцей 
асобы (творчы патэнцыял), забяспечваецца высокім узроўнем працэсу 
навучання, актыўнай пазааўдыторнай сацыякультурнай дзейнасцю пад 
непасрэдным ці апасродкаваным кіраўніцтвам педагога, разгалінаванай 
мастацкай і творчай дзейнасцю ў вольны час.

Выхаванасць эмпатыі дасягаецца разумением прыярытэту і сама- 
каштоўнасці кожнага чалавека, здольнасцю паставіць сябе на месца 
аб'екта ўздзеянняў і знайсці прымальны для выхаванца выхад з хвалю- 
ючай яго сітуацыі, пастаянным улікам індывідуальных асаблівасцей, па- 
трэбнасцей і інтарэсаў асобы пры арганізацыі любога мерапрыемства і ў 
мэтанакіраваных гуманістычных стасунках, суперажываннем эмацыя- 
нальнаму стану іншага чалавека і ўменнем адгукнуцца на яго.

Тэзаўрус набываецца дзякуючы эстэтычнай адукацыі, якая ўяўляе сіс- 
тэму навуковых ведаў у галіне эстэтыкі, разнастайных відаў мастацтва і 
эстэтычнага ў навакольным асяроддзі, працы, адносінах людзей. Ён забяс
печваецца трывалым засваеннем студэнтам таге комплексу эстэтычных 
ведаў, уменняў, навыкаў, які садзейнічае паспяховасці эстэтыка-выхаваў- 
чай дзейнасці, накіраванай на рэалізацыю сацыякультурных праектаў.

Педагагічны артыстызм як фактар фарміравання эстэтычнай накіра- 
ванасці і як асобасная дыспазіцыйная ўстаноўка на рэалізацыю працэсу 
педагагічнай дзейнасці эстэтычнымі сродкамі прадвызначаецца эстэтыч- 
нымі паводзінамі, педагагічна мэтазгоднымі эмоцыямі, ідэнтычнасцю 
асобасных і прафесійных мэт педагога, эстэтычнай камунікатыўнай дзей
насцю, эстэтычна багатай мовай, педагагічна апраўданай мімікай, адэк- 
ватнасцю знешніх функцыянальных паводзінскіх выяўленняў унутрана- 
му эмацыянальнаму стану, механізмам самарэгуляцыі як спецыфічным 
элементам сістэмы падрыхтоўкі педагога сацыякультурнай дзейнасці.

Выхаванне гэтых якасцей патрабуе перабудовы структуры сацыя
культурнай адукацыі адцаведна іерархіі самой культуры, эстэтызацыі 
ўсяго працэсу навучання: зместу, формаў, метадаў вучэбнай, мастацкай, 
самастойнай дзейнасці студэнтаў.

Метадалогія і метады праведзенага даследавання.
Метадалагічная аснова даследавання будавалася на сінтэзе філасоф- 

ска-культуралагічных (М.АЛрыярскі, М.Вебер, Б.С.Ерасаў, С.М.Ікон- 
нікава, М.С.Каган, М.І.Крукоўскі, Э.В.Сакалоў, Л.Уайт, А.Я.Фліер і 
інш.), псіхалагічных (В.В.Давыдаў, А.М.Лявонцьеў, С.Л.Рубінштэйн, 
Д.Б.Эльконін) і педагагічных (Ю.К.Бабанскі, Б.С.Гершунскі, Л.В.Зан- 
коў, Б.П.Есіпаў, У.С.Ільін, Б.Ц.Ліхачоў, М.М.Скаткін, І.Ф.Харламаў, 
Г.І.Шчукіна) канцэпцый развіцця асобы чалавека. Тэарэтычнымі пад-

ставамі даследавання сталі працы псіхолагаў па праблемах асобы, яе 
дзейнасці і стасункаў, актыўнай прыроды псіхікі чалавека (Б.Г.Ананьеў, 
К.А.Абульханава-Слаўская, А.Р.Асмолаў, А.А.Бадалёў, Л.І.Бажовіч, 
Я.Л.Каламінскі, Б.Ф.Ломаў, А.У.Пятроўскі, Б.М.Цяплоў), канцэпцыя 
адносін асобы, сфармуляваная ўпершыню А.Ф.Лазурскім і ўсебакова 
распрацавацая У.М.Мясішчавым, культурна-гістарычная канцэпцыя раз- 
віцця вышэйшых псіхічных функцый Л.С.Выгоцкага, а таксама тэорыя 
сацыякультурнай дэтэрмінацыі пераўтваральнай дзейнасці і адукацыі.

Асновай распрацоўкі тэарэтычных аспектаў фарміравання эстэтыч- 
най накіраванасці стаў дзейнасны падыход як прынцып вывучэння 
псіхікі (М.Я.Басаў, А.М.Лявонцьеў, С.Л.Рубінштэйн, А.А.Смірнова, 
Б.М.Цяплоў і іх вучні), у прыватнасці ўяўленне аб вядучай дзейнасці як 
аснове і рухаючай сіле развіцця псіхікі ў антагенезе і аб іерархіі матываў 
і асобасных сэнсаў як адзінак будовы асобы.

Агульнанавуковы ўзровень метадалогіі прадстаўлены сістэмным па- 
дыходам, які забяспечвае цэласнае ўяўленне аб любой з'яве, што прахо- 
дзіць праз пэўныя этапы свайго развіцця ад узнікнення да сфарміравана- 
сці (Ю.К.Бабанскі, З.І.Васільева, Т.А.Ільіна, Ф.Ф.Каралёў, Н.В.Кузьміна, 
Л.І.Новікава, П.І.Підкасісты, Л.М.Панчэшнікава, В.А.Сласцёнін і інш.).

Важнае метадалагічнае значэнне ў даследаванні шляхоў фарміраван- 
ня накіраванасці мелі канцэпцыі эстэтычнага ўспрымання мастацгва і раз- 
віцця эстэтычных адносін чалавека да навакольнай рэчаіснасці (Л.В.Бла- 
ганадзёжына, А.І.Бураў, І.І.Далецкая, М.С.Каган, Я.В.Квяткоўскі, Б.Ц.ЛІ- 
хачоў, А.А.Лявонцьеў, М.С.Лейтэс, Б.С.Мейлах, Н.Д.Малдаўская, В.М.Ні- 
кіфарава, В.А.Сапееў, П.В.Сіманаў, М.Н.Шчыракоў, П.МЯкабсон).

Прадстаўленая дысертацыйная работа з'яўляецца абагульненнем 
трыццацігадовых тэарэтычных і эксперыментальных даследаванняў аўта- 
рам працэсу эстэтычнага выхавання падрастаючага пакалення і шляхоў 
фарміравання адносін асобы да эстэтычных аб'ектаў і з'яў рэчаіснасці — 
інтарэсаў, патрэбнасцей, матываў і як вынік — накіраванасці, якая вызна- 
чае функцыянальныя магчымасці чалавека ў арганізацыі і ажыццяўленні 
эстэтычнай дзейнасці. Гэта абумовіла шырокае прымяненне разнастай- 
ных традыцыйных, адаптаваных да мэт даследавання і спецыяльна рас- 
працаваных метадаў і прыёмаў, што мелі ўзаемадапаўняльны і ўзаема- 
праверачны характар.

Арганізацыя і методыка даследавання будаваліся на сістэмным 
аналізе сацыяльна-культурных з'яў і працэсаў, на выкарыстанні сукуп- 
насці метадаў параўнальна-гістарычнага, культуралагічнага, мастацтва- 
знаўчага, сацыялагічнага, псіхалагічнага і педагагічнага аналізу, розных 
мадыфікацый назірання, шматлікіх тыпаў апытання — анкетаванне, тэсці- 
раванне, інтэрв'юіраванне, гутарка, метады ўзаемных характарыстык, экс
пертных ацэнак, незакончаных сказаў, асацыятыўных радоў, літаратур-

ных, тэатральных і ролевых гульняў, педагагічных сітуацый і эцюдаў (па 
методыках С.Гіпіус і Дж. Радары). Намі выкарыстаны таксама групы ме- 
тадаў вывучэння педагагічнага вопыту, дакументацыі, вынікаў творчай 
дзейнасці педагогаў і навучэнцаў, аб'ектыўных матэрыялаў прафесійнай 
і грамадскай экспертызы, методыкі вьмўлення асабістых якасцей (У.С.Ава- 
несаў, С.А.Будасі, Б.І.Дадонаў, К.Роджэрс, Г.Роршах і інш.), праекгыўныя 
методыкі, мадэляванне, якасны і колькасны аналіз атрыманых вынікаў.

Даследаванне матывацыі сацыякультурнай дзейнасці, узроўняў раз- 
віцця эстэтычнай накіраванасці асобы студэнта, формаў і спосабаў яе 
праяўлення ў вучэбнай, самастойнай, творчай і мастацкай дзейнасці, 
шляхоў і сродкаў яе фарміравання ва ўмовах вышэйшых навучальных 
устаноў культуры і мастацтваў праводзілася ў працэсе эксперымен- 
тальнай работы (канстатуючы, пошукавы, фарміруючы эксперименты, 
вопытна-эксперыментальная работа) на розных факультэтах Беларуска- 
га дзяржаўнага універсітэта культуры, Беларускай акадэміі мастацтваў, 
на музычна-педагагічным факультэце Беларускага дзяржаўнага педага- 
гічнага універсітэта імя М.Танка ў 1984— 1990 гг., паўторна ў 1993— 
1999 гг. Паўтарэннеэксперыментальнай работы звязана не толькі з по- 
шукам аптымальнай мадэлі сацыякультурнай адукацыі, але і са змянен- 
нем агульнай сітуацыі ў краіне.

Даставернасць і дакладнасць даных забяспечваліся спалучэннем роз
ных тьшаў мегадаў пры даследаванні аднаго аб’екта, выкарыстаннем узаема- 
правяраючых метадаў, неаднаразовым паўтарэннем асобных блокаў 
даследавання ў розныя гады і з рознымі катэгорыямі падыспытных, суадне- 
сенасцю выкарыстаных метадаў з мэтай, задачамі і прадметам даследавання.

Навуковая навізна ізначнасць атрыманых вынікаў.
1. Удакладнена тыпалогія накіраванасці асобы па змястоўна-прад- 

метных прыметах, сфармулявана сутнасць паняцця “эстэтычная накіра- 
ванасць”, раскрыты сувязь эстэтычнай накіраванасці з іншымі якасцямі 
асобы, крытэрыі, параметры і паказчыкі яе развіцця.

2. Вызначаны сутнасць сацыякультурнай дзейнасці як самастойнай 
падсістэмы сацыялізацыі асобы, сацыяльнага выхавання, адукацыі і раз- 
віцця чалавека, яе структура і асноўныя функцыі.

3. Праведзена дыягностыка эстэтычнай накіраванасці студэнтаў 
культуралагічных і мастацкіх спецыяльнасцей, выяўлены іерархія маты- 
ваў выбару імі прафесіі арганізатара сацыякультурнай дзейнасці і ўзроў- 
ні развіцця эстэтычнай накіраванасці.

4. Выяўлены сутнасць і роля эстэтычных інтарэсаў як формаў 
праяўлення і сродкаў фарміравання эстэтычнай накіраванасці асобы.

5. Распрацавана гіпатэтычная мадэль эстэтыка-выхаваўчага кампа- 
нента асобы педагога сацыякультурнай дзейнасці, вызначаны педагагіч- 
ныя ўмовы яе рэалізацыі ў навучальным працэсе.

6. Вылучаны вядучыя кампаненты эстэтычнай накіраванасці асобы 
студэнта — крэатыўнасць, эмпатыя, эстэтычны тэзаўрус і педагагічны 
артыстызм, вызначаны педагагічныя ўмовы іх фарміравання ў працэсе 
падрыхтоўкі студэнта да арганізацыі сацыякультурнай дзейнасці.

7. Раскрыты шляхі і сродкі фарміравання эстэтычнай накіраванасці 
асобы ў працэсе эстэтызадыі вучэбнай, мастацкай і самастойнай дзей- 
насці студэнтаў вышэйшых навучальных устаноў культуры і мастацтваў.

8. Распрацаваны і ўкаранёны ў працэс падрыхтоўкі студэнтаў тыпа- 
выя вучэбныя планы па спецыяльнасцях “культуралогія”, “сацьмльная 
педагогіка”, спецыялізацыях “арганізацыя сацыякультурнай дзейнасці”, 
“рэабілітацыя асобы сродкамі мастацтва”.

Галоўным вынікам даследавання стала стварэнне новай мадэлі пад- 
рыхтоўкі спецыялістаў у сферы культуры, заснаванай на спалучэнні 
грунтоўных культуралагічных ведаў, актыўнай эстэтыка-выхаваўчай 
работы па фарміраванні культурнага асяродка і далучэння студэнтаў да 
розных формаў сацыякультурнай дзейнасці на працягу ўсіх гадоў наву- 
чання ў вышэйшай навучальнай установе.

Практычная (эканамічная, сацыяльная) значнасць атрыманых 
вынікаў забяспечваецца магчымасцю рэалізацыі прапанаваных 
канцэптуальных мадэляў у практыцы работы вышэйшых навучальных 
устаноў культуры і мастацтваў, культуралагічных, сацыяльна-педага- 
гічных і мастацкіх факультэтаў гуманітарных універсітэтаў, інстытутаў 
павышэння кваліфікацыі спецыялістаў сацыякультурнай сферы, што дае 
магчымасць эканоміі матэрыяльных і інтэлектуальных рэсурсаў у краіне.

Прапанаваныя аўтарам тыпалогія, характарыстыка эстэтычнай 
накіраванасці, крытэрыі і ўзроўні яе развіцця, умовы і шляхі фарміра- 
вання дазваляюць паглыбіць далейшую тэарэтычную распрацоўку праб- 
лем развіцця якасцей і ўласцівасцей асобы ў працэсе навучання і падры- 
хтоўкі студэнтаў да прафесійнай дзейнасці. Акрамя таго, прапанаваная 
методыка можа быць выкарыстана кіраўнікамі сярздніх спецыяльных 
навучальных устаноў, спецыялізаваных мастацкіх школ, пазашкольных 
устаноў культуры пры стварэнні аўтарскіх сістэм эстэтычнага выхаван- 
ня падрастаючага пакалення і дарослых, а таксама ў рабоце педагогаў 
розных ступеняў адукацыі, метадычных аб’яднанняў і арганізацый для 
пераасэнсаваняя і ўдасканалення арганізацыі сацыякультурнай дзей- 
насці розных труп насельніцтва, вызначэння прыярытэтаў і шляхоў яе 
далейшага развіцця, распаўсюджвання сусветнага вопьпу сацьмкультурнай 
творчасці людзей. Гэта дазволіць знізіць затраты часу і фінансавых сродкаў 
для ўваходжання краіны ў еўрапейскую адукацыйную прастору.

Распрацаваныя матэрыялы сталі асновай стварэння і функцыяна- 
вання мадэлі культуралагічнай і мастацкай адукацыі ў Беларускім 
дзяржаўным універсітэце культуры, падставай для вызначэння зместу

адукацыі (вучэбныя планы, дзяржаўныя стандарты, вучэбныя праграмы, 
кваліфікацыйныя характарыстыкі), сістэмы арганізацыі і кантролю за 
пазнавальнай дзейнасцю студэнтаў, канцэпцый мастацкай і выхаваўчай 
работы універсітэта.

Аўтарам створана і функцыянуе першая ў краіне кафедра педагогікі 
сацыякультурнай дзейнасці, на якой больш за дванаццаць гадоў вядзец- 
ца падрыхтоўка спецыялістаў па арганізацыі сацыякультурнай дзейнасці, 
сацыяльнай педагогіцы і сацыяльнай рабоце (спецыялізацыя “рэабілі- 
тацыя асобы сродкамі мастацтва”), распрацаваны і ўкаранёны канцэп- 
цыя і праграма падрыхтоўкі кадраў культуры для работы ў новых 
сацыяльна-эканамічных умовах.

Асноўныя палажэнні дысертацыі, якія выносяцца на абарону.
1. Накіраванасць як псіхічная ўласцівасць асобы, найбольш істотная 

яе характарыстыка, вызначае дзейнасць асобы і вьмўляецца ў гэтай дзей- 
насці, таму тыпізацыю накіраванасці па прадметна-змястоўных прыме- 
тах мэтазгодна ажыццяўляць на падставе дамінуючага віду дзейнасці, 
што дазваляе захаваць дынамічны бок накіраванасці як сістэмаўтвараль- 
най функцыі і аб’яднаць на агульнай аснове вывучэнне такіх яе тыпаў, 
як пазнавальная, педагагічная, прафесійная, эстэтычная, творчая і інш.

2. Эстэтычная накіраванасць — тэта сукупнасць устойлівых маты- 
ваў (матывацыйных комплексаў), якія арыентуюць дзейнасць асобы на 
ўспрыманне, спажыванне і стварэнне эстэтычных прадметаў, з’яў і каш- 
тоўнасцей. Рэалізацыя эстэтычнай накіраванасці як імкнення да максі- 
мальнай адпаведнасці формы жыццёвай з’явы ці прадмета іх прызна- 
чэнню або як адлюстравання патрэбнасці асобы ў гармоніі з наваколь- 
ным асяроддзем мае вялікае значэнне для жыццядзейнасці чалавека, 
вызначаючы яе паспяховасць, камфортнасць, узровень і якасць вынікаў 
дзейнасці, адносіны да людзей і да сябе.

3. Эстэтычная накіраванасць асобы як сукупнасць устойлівых маты- 
ваў вызначаецца наступнымі іх групамі: сацыяльныя, якія падзяляюцца 
на агульнасацыяльныя, альтруістычныя і камунікатыўныя; асабістыя, 
якія складаюцца з матьТваў самарэалізацыі, крэатыўных і прэстыжных; 
сітуатыўныя матывы, якія маюць слаба выражаны і выпадковы характар. 
Характарыстыкай узроўню эстэтычнай накіраванасці з’яўляюцца ўраў- 
наважаныя суадносіны сацыяльнай і асабістай матывацыі, наяўнасць 
дастатковага ўзроўню развіцця ўсіх параметраў і кампанентаў.

4. Для дыягностыкі ўзроўню развіцця эстэтычнай накіраванасці асо
бы студэнта вышэйшай навучальнай установы культуры і мастацтваў 
асноўнымі паказчыкамі з’яўляюцца матывы выбару прафесіі, задаволе- 
насць ёю, устойлівасць эстэтычнай накіраванасці, ступень яе асэнсаван- 
ня, адэкватнасць уяўленняў аб прафесіі, дзейснасць і гарманічнасць накі- 
раванасці студэнта на эстэтыка-выхаваўчую дзейнасць. Паказчыкамі выс-

тупаюць працягласць цікавасці да прафесіі ў сферы культуры, час пры- 
няцця канчатковага рашэння, адсутнасць хістанняў у яе выбары, здоль- 
насць процістаяць адгаворам, індэкс устойлівасці выбару, наяўнасць вопы- 
ту ўдзелу ў сацыякультурнай дзейнасці, ступень асэнсавання станоўчых 
і адмоўных бакоў прафесіі, папярэдняя падрыхтоўка ў спецыяльных 
школах і профільных сярэднеспецыяльных навучальных установах.

5. Эстэтычныя інтарэсы як выбіральныя адносіны чалавека да эстэ- 
тычных прадметаў і з’яў рэчаіснасці з’яўляюцца формай праяўлення 
эстэтычнай накіраванасці асобы і асновай яе фарміравання. У сваім раз- 
віцці яны праходзяць тры асноўныя стадыі (узроўні). Першы ўзровень
— станоўчыя адносіны да эстэтычна значымых аб’ектаў, пры якіх у 
поле зроку студэнта пападаюць знешнія характарыстыкі з’явы ці пред
мета, уражлівыя, эмацыянальна прывабныя для чалавека дэталі. Другі 
ўзровень— пасіўны інтарэс, пад якім разумеюцца ўстойлівыя станоўчыя 
адносіны студэнта да эстэтычнага аб’екта, гатоўнасць да ўспрымання 
ведаў аб ім, але дзейнасць па авалоданні гэтымі ведамі адсутнічае. Трэці 
ўзровень — актыўны інтарэс — імкненне студэнта да паглыбленага вы- 
вучэння эстэтычнага аб’екта, актыўная дзейнасць па пошуку інфармацыі 
аб ім, выкарыстанне вольнага часу на яго ўспрыманне і любаванне. Пры 
спрыяльных умовах і мэтанакіраваным педагагічным уздзеянні трэці 
ўзровень пераходзіць у эстэтычную накіраванасць асобы.

6. Эстэтыка-выхаваўчая дзейнасць работніка культуры ёсць сістэма 
ўзаемазвязаных элементаў: арганізатарскага, развіццёвага, інфармацый- 
нага, канструктыўнага, камунікатыўнага, рэкрэацыйнага, арыентацыйнага, 
даследчага і інш., якія адначасова з’яўляюцца функцыянальнымі характа- 
рыстыкамі педагога сацыякультурнай дзейнасці. Мэтай эстэтыка-выха- 
ваўчай дзейнасці з’яўляецца адкрыццё для выхаванцаў прыгожых і ўзвы- 
шаных бакоў жыцця, прыроды, чалавека, працы, адносін паміж людзьмі
— выяўленне эстэтычных аспектаў рэчаіснасці, цэласнай карціны хараст- 
ва і гарманічнасці свету. Яна выступав адначасова сферай дзейнасці і срод- 
кам дасягнення выніку, вырашаючы задачу эстэтычнага развіцця суб’екта 
сацыякультурнай дзейнасці, уплывае на фарміраванне яго асобы, інтэнсі- 
фікуе інтэлектуальныя, эмацыянальныя і валявыя бакі псіхікі чалавека.

7. Аналіз дзейнасці педагога вольнага часу дазволіў выявіць эстэтыка- 
выхаваўчыя кампаненты яго асобы, сфарміраванасць якіх з’яўляецца ўмо- 
вай якаснага выканання прафесійнай работы. Гэта эстэтычная творчая 
актыўнасць, выяўленая ў крэатыўнасці; эмпатыя як здольнасць да педа- 
гагічных зносін на эстэтычным узроўні; педагагічны артыстызм як эстэ
тычная здольнасць прафесійнай самапрэзентацыі; эстэтычны тэзаўрус як 
наяўнасць неабходнай для рэалізацыі прафесійнай дзейнасці эстэтычнай 
адукаванасці і інтэлектуальна-эмацыянальнай выхаванасці. Гэтыя кам
паненты асобы разглядаюцца намі як сфера праяўлення сутнасных сіл

педагога, як сродак гарманічнага функцыянавання ўсіх астатніх элемен- 
таў структуры асобы культработніка, выступаюць і як форма, і як меха- 
нізм прафесійнай дзейнасці ў сацыякультурнай сферы.

8. Сацыякультурная адукацыя як вывучэнне, засваенне і ўзнаўленне 
сістэмнай сукупнасці духоўных і матэрыяльных каштоўнасцей, назапа- 
шаных чалавецтвам на працягу свайго развіцця, будуецца на іерархічнай 
структуры культуры, дзе асноўнымі ўзроўнямі з’яўляюцца духоўная, 
мастацкая і матэрыяльная культура, якія, у сваю чаргу, маюць уласныя, 
больш дробныя мікраструктуры. Для ахопу ўсіх элементаў гэтай склада- 
нейшай пабудовы неабходна разглядаць яе ў выглядзе цэласнай сістэмы, 
шматступеньчатага пірамідальнага ўтварэння, асновай якога служыць 
культура матэрыяльная, вяршыняй — духоўная культура і сярэднім 
слоем, сілкуючым крайнія полюсы, — мастацкая. У гэтым выпадку вы
вучэнне культуры рухаецца па асобных узроўнях яе пірамідальнай 
структуры, кожны з іх мае свае падструктуры з больш дробнымі ўлас- 
нымі ўзроўнямі, якім адпавядаюць галіновыя вучэбныя дысцыпліны.

9. Авалоданне зместам адукацыйных праграм павінна суправаджац- 
ца фарміраваннем уменняў і навыкаў, фармулёўкай асноўных мэт выкон- 
ваемай працы, аналізам шляхоў іх дасягнення, практычнай дзейнасцю ў 
адной са сфер культуры. Асновай гэтага працэсу выступаюць фундамента- 
лізацыя прадметных ведаў, стварэнне адукацыйных модуляў, азнаямленне 
са спосабамі і сродкамі рэалізацыі дзейнасці, якія дазваляюць студэнту 
перайсці ад абстрактных ведаў, прапануемых агульнагуманітарнымі дысцы- 
плінамі, да канкрэтных прафесійных уменняў і навыкаў, што вызначаюць 
прадукцыйнасць прафесійнай дзейнасці. Такі падыход і далейшае развіццё 
асобы абумоўлены ўстойлівасцю матывацыі няспыннай пазнавальнай 
дзейнасці на працягу жыцця, прафесійнай накіраванасцю асобы, яе праца- 
вітасцю, адказнасцю, аб’ёмам самастойнай работы ў пазааўдыторны час.

Асабісты уклад суіскальніка.
Дысертацыя ўяўляе сабой вынік шматгадовай працы па даследаван- 

ні праблемы фарміравання эстэтычных якасцей асобы. Спачатку гэта 
было вывучэнне зместу, метадаў і формаў эстэтычнага выхавання мо- 
ладзі, затым — распрацоўка і экспериментальная праверка мадэлі фар- 
міравання эстэтычнай накіраванасці асобы ў працэсе яе падрыхтоўкі да 
прафесійнай дзейнасці ў сферы культуры.

У даследаванні выкарыстаны асабісты вопыт работы аўтара ў якасці 
настаўніка, навуковага супрацоўніка навукова-даследчага інстытута, 
выкладчыка вышэйшай школы, загадчыка кафедры, прарэктара па ву- 
чэбнай рабоце, рэктара універсітэта.

Апрабацыя вынікаў дысертацыі і ўкараненне іх у практыку 
ажыццяўляліся:

— прафесійнай і грамадскай ацэнкай шматлікіх публікацый аўтара, 
выданнем чатырнаццацці зборнікаў навуковых работ пад яго рэдакцыяй, 
прысвечаных праблемам эстэтычнага выхавання, вышэйшай культура- 
лагічнай адукацыі, культуры і мастацтва Беларусі;

— шматкратным абмеркаваннем дакладаў аўтара ў Вучэбна-мета- 
дычным аб’яднанні вышэйшых навучальных устаноў культуры і мастац- 
тваў Расіі, на пасяджэннях камісіі па пытаннях культуры і мастацтва 
пры Савеце Міністраў Рэспублікі Беларусь, на пасяджэннях пастаяннай 
камісіі па сацыяльных пытаннях Савета Рэспублікі Нацыянальнага 
сходу Рэспублікі Беларусь, на парламенцкіх слуханнях па падрыхтоўцы 
кадраў у сферы культуры;

— у працэсе абмеркавання асноўных палажэнняў і вынікаў даследа- 
вання на міжнародных і рэспубліканскіх канферэнцыях і сімпозіумах у 
гарадах Мінск (1975—2001), Тбілісі (1980), Фрунзе (1980), Магілёў (1982, 
1985), Барнаул (1985), Рыга (1986), Нікалаеў (1987), Полацк (1987), Кіра- 
ваград (1988), Баранавічы (1989), Маладзечна (1991), Дэбрэцэн (1991), Чэля- 
бінск (1992), Масква (1993, 1995), Далас (1995), Краснадар (1998), Санкт- 
Пецярбург (1997), Гавана (2001), Пекін (2001), а таксама на навуковых і ме- 
тадычных канферэнцыях Беларускага дзяржаўнага універсітэта культуры;

— пры выкладанні курсаў лекцый па праблемах эстэтычнага выха
вання ў Рэспубліканскім і Мінскім абласным інстытутах удасканалення 
настаўнікаў (1975— 1990), выступлениях на семінарах і нарадах кіраўні- 
коў раённых, абласных і рэспубліканскіх органаў кіравання культурай;

— у шматлікіх выступлениях у перыядычным друку (“Культура”, 
“Літаратура і мастацтва”, “Маладосць”, “Полымя”, “Народная асвета”, 
“Репетитор”, “Сацыяльна-педагагічная работа”, “Настаўніцкая газета”, 
“7 дней”, “Звязда”, “Советская Белоруссия”, “Народная газета”, 
“Рэспубліка”, “Чырвоная змена”, “Знамя юности” і інін.

Апублікаванасць вынікаў.
Асноўныя палажэнні і вынікі даследавання адлюстраваны ў звыш 

шасцідзесяці апублікаваных працах па тэме дысертацыі. Сярод іх 4 ма- 
награфіі, 11 вучэбных дапаможнікаў і метадычных рэкамендацый, 21 
артыкул у навуковых часопісах, зборніках, 28 матэрыялаў канферэнцый 
і тэзісаў дакладаў. Агульны аб’ём публікацый складае 1702 старонкі.

Структура і аб’ём дысертацыі.
Дысертацыя складаецца з уводзін, агульнай характарыстыкі работы, 

пяці глаў, заключэння, дадаткаў. Поўны аб’ём дысертацыі 263 старонкі, 
з іх 19 — табліцы і малюнкі, 32 — дадаткі. Спіс выкарыстаных прац 
уключае 371 назву на беларускай, рускай, украінскай, англійскай, 
чэшскай і балгарскай мовах і займае 22 старонкі.

ЗАКЛЮЧЭННЕ

1. Важнейшая падструктурай, ядром асобы з’яўляецца яе на- 
кіраванасць, асноўнымі кампанентамі якой выступаюць матывы і мэты ў 
арганічным спалучэнні адно з адным. Накіраванасць вызначаецца намі 
як псіхічная ўласцівасць асобы, вядучая, найбольш істотная яе характа- 
рыстыка, іерархічная сістэма сэнсаўтваральных матываў, якія вызнача- 
юць дзейнасць асобы. Іншыя кампаненты ўваходзяць у накіраванасць і 
адпаведна характарызуюць яе ў той ступені, у якой яны выступаюць ма- 
тывамі (інтарэсы, устаноўкі, схільнасці, жаданні, імкненні, патрэбнасці) 
або мэтамі (ідэалы) дзейнасці асобы [1,26].

2. Эстэтычная накіраванасць ёсць сукупнасць устойлівых матываў 
(матывацыйных комплексаў), якія арыентуюць дзейнасць асобы на 
ўспрыманне, спажыванне і стварэнне эстэтычных прадметаў, з ’яў і каш- 
тоўнасцей. Яна абумоўлівае развіццё іншых эстэтычных характарыстык 
асобы: пачуццяў, густаў, ацэнак, меркаванняў і выступав стрыжнёвым 
утварэннем эстэтычнай свядомасці асобы. Рэалізацыя эстэтычнай пат- 
рэбнасці як імкнення да максімальнай адпаведнасці формы жыццёвай 
з’явы ці прадмета іх прызначэнню або як адлюстраванне патрэбнасці ў 
гармоніі з навакольным светам мае вызначальнае значэнне для жыцця-

дзейнасці чалавека, абумоўліваючы яе паспяховасць, камфортнасць, узро- 
вень і якасць вынікаў дзейнасці, адносіны да людзей і сябе [1,10,26,40,43].

3. Вялікае значэнне набывае эстэтычная накіраванасць асобы пры 
падрыхтоўцы студэнтаў да сацыякультурнай дзейнасці, якая прадугле- 
джвае арыентаваную на чалавека работу па выяўленні, асваенні, заха- 
ванні і трансляцыі культурных каштоўнасцей. Арганізацыя сацыякуль
турнай дзейнасці як працэс стварэння ўмоў для матываванага выбару ча- 
лавекам прадметнай дзейнасці адпаведна яго інтарэсам і патрэбнасцям 
накіравана на сацьмлізацыю асобы, камфортнае існаванне ў грамадстве, 
інкультурацыю, рэалізацыю сутнасных сіл і магчымасцей чалавека. Спе- 
цыфіка, мэты і сродкі іх дасягнення ў працэсе падрыхтоўкі да арганізацыі 
сацыякультурнай дзейнасці выражаны ў сфармуляваных намі функцыях, 
уласцівых ёй: адаптацыйнай, развіццёвай, адукацыйнай, культураарыен- 
туючай, культурастваральнай, культураахоўнай, рэкрэацыйна-аздараў- 
ленчай, камунікатыўнай [1,2, 6, 8, 9, 16, 19, 20, 36,48].

4. Эстэтычная накіраванасць асобы як сукупнасць устойлівых ма- 
тывацыйных комплексаў можа быць дыягнаставана наяўнасцю кла- 
сіфікаваных намі матываў: сацыяльных (агульнасацыяльныя, альтруі- 
стычныя і камунікатыўныя); асабістых (матывы самарэалізацыі, крэа- 
тыўнасці і прэстыжнасці); сітуатыўных, не маючых яркай выражанасці 
(выпадковых). Характарыстыкай узроўню прафесійнай эстэтычнай на- 
кіраванасці выступаюць гарманічныя суадносіны вядучых сацыяльных 
матываў з асабістымі пры нязначнай колькасці сітуатыўных. Даследа- 
ванне паказала дастаткова выражаную накіраванасць студэнтаў на пра- 
фесійную эстэтыка-выхаваўчую дзейнасць у сацыякультурнай сферы: 
часцей дамінуюць альтруістычныя і камунікатыўныя матывы (каля 65%) 
у спалучэнні з асабістымі матывамі самарэалізацыі, крэатыўнасці (каля 
48%) пры адчувальнай наяўнасці агульнасацыяльнай матывацыі (каля 
38%) [1,2].

5. Эстэтычныя інтарэсы як выбіральныя адносіны чалавека да эстэ- 
тычных прадметаў і з’яў рэчаіснасці з’яўляюцца формай праяўлення эс
тэтычнай накіраванасці асобы і паказчыкам актыўнасці студэнтаў у пад- 
рыхтоўцы да будучай прафесійнай дзейнасці. Даследаванне зместу і 
ўзроўняў іх развіцця паказала прафесійную накіраванасць мастацкіх 
інтарэсаў, цесную ўзаемасувязь іх зместу з будучай прафесійнай дзей- 
насцю, якая і вызначае ў канчатковым выглядзе выбар любімых відаў 
мастацтва, змест чытацкіх патрэб, якасць перавагі пэўнага віду дзей- 
насці, формы заняткаў у вольны час, спецыфіку яго выкарыстання.

Недастатковая адпачынкавая кваліфікацыя апытаных, адсутнасць 
навыкаў і звычак правільнай арганізацыі і змястоўнага правядзення 
вольнага часу, адсутнасць увагі да гэтай праблемы з боку сям’і, школы, 
вышэйшых навучальных устаноў патрабуюць педагагічнага кіравання

арганізацыяй жыцця і дзейнасці студэнта праз дакладна прадуманую 
сістэму пазааўдыторнай дзейнасці, з аднаго боку, і развіцця ў студэнтаў 
патрэбнасці правільнага выкарыстання вольнага часу і ўмення яго рацыя- 
нальнага правядзення — з другога [1,4,13,14,19,20,24,25,34,51,53,63,64].

6. Эстэтыка-выхаваўчая дзейнасць педагога вольнага часу ўключае 
сістэму ўзаемазвязаных элементаў, аспектаў, кожнаму з іх адпавядаюць 
пэўныя педагагічныя функцыі і здольнасці. Гэта канструктыўны, арга- 
нізатарскі, камунікатыўны, інфармацыйны, развіццёвы, арыентацыйны, 
рэкрэацыйны, даследчы і іншыя аспекты, якія адначасова з’яўляюцца 
функцыянальнымі характарыстыкамі асобы выхавацеля. Мэтай эстэтыка- 
выхаваўчай дзейнасці з’яўляюцца адкрыццё для выхаванцаў прыгожых і 
ўзвышаных бакоў жыцця, прыроды, чалавека, адносін людзей, выявлен
ие эстэтычных аспектаў рэчаіснасці, цэласнай карціны і гарманічнасці 
свету [1, 15,21,22,23, 30, 31, 33, 44, 49, 50, 52].

7. Фарміраванне эстэтычнай накіраванасці студэнта вышэйшай на- 
вучальнай установы культуралагічнага і мастацкага профілю знаходзіц- 
ца ў непарыўнай сувязі з узроўнем яго псіхалагічных і прафесійна-педа- 
гагічных якасцей, якія складаюць эстэтыка-выхаваўчы кампанент яго 
будучай прафесійнай дзейнасці. Да іх мы аднеслі найбольш важныя 
інтэгруючыя якасці, наяўнасць і ўзровень развіцця якіх з’яўляецца пер- 
шаснай умовай эфектыўнасці эстэтыка-выхаваўчай дзейнасці: эстэтыч- 
ная творчая актыўнасць, выяўленая ў крэатыўнасці; эмпатыя як здоль- 
насць да зносін на эстэтычным узроўні; педагагічны артыстызм як 
здольнасць да прафесійнай эстэтычнай самапрэзентацыі, эстэтычны тэ- 
заўрус як наяўнасць неабходнага для рэалізацыі прафесійнай дзейнасці 
эстэтычнага багажу, запасу асобы, які ўключае эстэтычную адукава- 
насць і інтэлектуальна-эмацыянальную выхаванасць [1, 18,21, 32,45,52].

8. Сацыякультурная адукацыя як вывучэнне, засваенне і ўзнаўленне 
сістэмнай сукупнасці духоўных і матэрыяльных каштоўнасцей, назапа- 
шаных чалавецтвам на працяху свайго развіцця, будуецца на іерархічнай 
структуры культуры, дзе асноўнымі ўзроўнямі з’яўляюцца духоўная, 
мастацкая і матэрыяльная культуры, якія, у сваю чаргу, маюць уласныя, 
больш дробныя мікраструктуры. Для ахопу ўсіх элементаў гэтай склада- 
нейшай пабудовы неабходна разглядаць яе ў выглядзе цэласнай сістэмы, 
шматступеньчатага пірамідальнага ўтварэння, асновай якога служыць 
культура матэрыяльная, вяршыняй — духоўная культура і сярэднім слоем, 
сілкуючым крайнія полюсы, — мастацкая. У гэтым выпадку вывучэнне 
культуры рухаецца па асобных узроўнях яе пірамідальнай структуры, 
кожны з якіх мае свае падструктуры з больш дробнымі ўласнымі 
ўзроўнямі, якім будуць адпавядаць галіновыя вучэбныя дысцыпліны. 
Прапанаваная намі сістэмная будова сацыякультурнай адукацыі дазва- 
ляе пераструктураваць прадметны змест навучання, унесці істотныя

змены ў вучэбныя планы і праграмы вышэйшай культуралагічнай 
адукацыі, перагледзець рэестр вучэбных дысцыплін і паслядоўнасць іх 
вывучэння, зняць унутраную таўталогію паміж вучэбнымі дысцыплінамі 
кожнага з пластоў культуры, сінхранізаваць вывучэнне розных відаў і 
элементаў культуры ў храналагічна выверанай паслядоўнасці [1, 2, 3, 5, 
6, 10, 27, 28,29, 37, 54, 55, 58, 59].

9.Авалоданне зместам адукацыйных праграм суправаждаецца фар- 
міраваннем уменняў і навыкаў, фармулёўкай асноўных мэт выконваемай 
прады, аналізам шляхоў іх дасягнення, практычнай дзейнасцю ў адной 
са сфер культуры. Асновай гэтага працэсу выступаюць фундамен- 
талізацыя прадметных ведаў, стварэнне адукацыйных модуляў, зняцце 
бар’ераў спецыялізацыі, азнаямленне са спосабамі і сродкамі рэалізацыі 
дзейнасці, якія дазваляюць студэнту перайсці ад абстрактных ведаў, 
прапануемых агульнагуманітарнымі дысцыплінамі, да канкрэтных пра- 
фесійных уменняў і навыкаў, якія вызначаюць прадукцыйнасць прафе- 
сійнай дзейнасці. Такі падыход і далейшае развіццё асобы абумоўлены 
ўстойлівасцю матывацыі няспыннай пазнавальнай дзейнасці на працягу 
далейшага жыцця, прафесійнай накіраванасцю асобы, яе працавітасцю, 
адказнасцю, аб’ёмам самастойнай работы ў пазаўдьггорны час [1, 2, 3, 7, 
11, 12, 17,27,29, 35, 37, 38, 39, 41,42,46,47, 56, 57, 60, 61, 62].

РЭЗЮМЭ
Грыгаровіч Ядвіга Дамінікаўна

Фарміраванне эстэтычнай накіраванасці студэнтаў 
у працэсе падрыхтоўкі да прафесійнай сацыякультурнай дзейнасці

Ключавыя словы: эстэтычная накіраванасць, асоба студэнта, ма- 
тывацыя, тыпалогія, сацыякультурная дзейнасць, функцыі, культурала- 
гічная адукацьм, тэарэтычная мадэль, фарміраванне, змест, метады, 
формы, узроўні, крытэрыі.

Аб’ект даследавання: эстэтычная накіраванасць асобы студэнта 
вышэйшай навучальнай установы культуры і мастацтваў як сістэмаўтва- 
ральная, прафесійна вызначальная якасць будучага арганізатара сацыя
культурнай дзейнасці.

Прадмет даследавання: умовы, шляхі і сродкі фарміравання эстэ
тычнай накіраванасці асобы студэнта ў працэсе падрыхтоўкі да прафе- 
сійнай дзейнасці ў сферы культуры.

Мэтай дысертацыйнага даследавання з’яўляецца распрацоўка тэарэ- 
тычных асноў фарміравання эстэтычнай накіраванасці асобы студэнта 
вышэйшай навучальнай установы культуры і мастацтваў, шляхоў і срод- 
каў іх рэалізацыі ў працэсе прафесійнай падрыхтоўкі да арганізацыі 
сацыякультурнай дзейнасці насельніцтва.

У рабоце выкарыстана сукупнасць метадаў параўнальна-гіста- 
рычнага, культуралагічнага, мастацтвазнаўчага, сацыялагічнага, псіхала- 
гічнага і педагагічнага аналізу, розных мадыфікацый эмпірычных і экспе
риментальных метадаў даследавання, а таксама спецыфічных спосабаў 
вывучэння эстэтыка-выхаваўчых якасцей асобы. Упершыню ў педагагіч- 
най навуцы распрацаваны тэарэтычныя асновы фарміравання эстэтыч
най накіраванасці студэнта, гіпатэтычная мадэль эстэтыка-выхаваўчага 
кампанента асобы педагога сацыякультурнай дзейнасці, вызначаны 
педагагічныя ўмовы, шляхі і сродкі яе рэалізацыі ў працэсе навучання.

Распрацаваныя матэрыялы сталі асновай стварэння і функцыяна- 
вання мадэлі культуралагічнай адукацыі ў Беларускім дзяржаўным уні- 
версітэце культуры, падставай для вызначэння зместу адукацыі (вучэб- 
ныя планы, дзяржаўныя стандарты, вучэбныя праграмы, кваліфікацый- 
ныя характарыстыкі), сістэмы арганізацьгі і кантролю за пазнавальнай 
дзейнасцю студэнтаў, стварэння канцэпцый мастацкай і выхаваўчай 
работы ў вышэйшых навучальных установах культуры і мастацтваў.

Прапанаваныя аўтарам тэарэтычная мадэль эстэтычнай накірава- 
насці, крытэрыі і ўзроўні яе развіцця, умовы і шляхі фарміравання дазва- 
ляюць паглыбіць далейшую распрацоўку праблем развіцця якасцей і 
ўласцівасцей асобы ў працэсе навучання і падрыхтоўкі студэнтаў да 
прафесійнай дзейнасці..

РЕЗЮМЕ
Г ригорович Ядвига Доминиковна 

Формирование эстетической направленности студентов в процессе 
подготовки к профессиональной социокультурной деятельности

Ключевые слова: эстетическая направленность, личность студента, 
мотивация, типология, социокультурная деятельность, функции, культу
рологическое образование, теоретическая модель, формирование, со
держание, методы, формы, уровни, критерии.

Объект исследования: эстетическая направленность личности 
студента высшего учебного заведения культуры и искусств как систе
мообразующее, профессионально определяющее качество будущего ор
ганизатора социокультурной деятельности.

Предмет исследования: условия, пути и средства формирования 
эстетической направленности личности студента в процессе подготовки 
к профессиональной деятельности в сфере культуры.

Целью диссертационного исследования является разработка теоре
тических основ формирования эстетической направленности личности 
студента высшего учебного заведения культуры и искусств, путей и 
средств их реализации в процессе профессиональной подготовки к ор
ганизации социокультурной деятельности населения.

В работе использована совокупность методов сравнительно-истори
ческого, культурологического, искусствоведческого, социологического, 
психологического и педагогического анализа, различных модификаций 
эмпирических и экспериментальных методов исследования, а также спе
цифических способов изучения эстетико-воспитательных качеств лич
ности. Впервые в педагогической науке разработаны теоретические ос
новы формирования эстетической направленности студента, гипотети
ческая модель эстетико-воспитательного компонента личности педагога 
социокультурной деятельности, определены педагогические условия, 
пути и средства ее реализации в процессе обучения.

Разработанные материалы стали основой создания и функциониро
вания модели культурологического образования в Белорусском государ
ственном университете культуры, определение содержания образования 
(учебные планы, государственные стандарты, учебные программы, ква
лификационные характеристики), системы организации познавательной 
деятельности студентов и контроля за ней, создания концепций художе
ственной и воспитательной работы в высших учебных заведениях куль
туры и искусств.

Предложенные автором теоретическая модель эстетической на
правленности, критерии и уровни ее развития, условия и пути формиро
вания позволяют углубить дальнейшую разработку проблем развития 
качеств и свойств личности в процессе обучения и подготовки студен
тов к профессиональной деятельности.

81ЛММАКУ
С гі§огоуісЬ Уаёуі^а Оопііпікоупа

ТЬе Гогшаііоп оі'вйкіепіі’ АезХЬеііс Огіепіаііоп іп (Ье Ргосезз оГ 
Тгаіпіп^ Гог Ргоіеззіопаі 8осіаІ СйКйгаІ Асііуііу

Кеу ууогёз: аезіЬеІіс огіепіаііоп, Йіе регзопаІіХу оГ а зШёепІ, 
тоХІуаёоп, Іуро1о§у, зосіаі сйіійгаі асііуііу, йтсёопз, сйІШгаІ еёйсаііоп, 
Йіеогеіісаі тосісі, йгтаііоп, сопіепі, теіЬоёз, {огтз, Іеуеіз, сгііегіа.

ТЬе оЬіесі-гезеагсЬ: іЬе аезіЬеІіс огіепШіоп оГ а зШёепі’з регзопаІіХу 
аХ а Ьі§Ьег еёйсаііопаі езІаЫізЬтепІ оГ сйІШге апё агі аз іЬе зузіет-сгеаііп^ 
ргоГеззіопаІ ёеіегтіпіпд ^иа1 ііу Хог а йёиге ог§апіхег оГ зосіаі сйіійгаі 
асііуйіез.

ТЬе зйі^есі оГ гезеагсЬ: сопёіііопз, \уауз апё теіЬоёз оХ іЬе 
(огшаііоп оХ а зІйёепХ’з регзопаіііу іп іЬе ргосезз ойХгаіпіп§ &г ргоіёззіопаі 
асііуііу іп іЬе сйіійгаі зрЬеге.

ТЬе іЬезіз а ітз аі е1аЬогаііп§ а ХЬеогеХісаІ Ьазіз Рог іЬе Гогтайоп оХ 
аезёіеХіс огіепіаііоп оГ а зійёепі’з регзопаіііу аі а Ьі§Ьег еёйсаііопаі 
езІаЫізЬтепІ оХ сйіійге апё агі, \уауз апё теіЬоёз оГ іЬеіг геаііхаііоп ёйгіп§ 
а ргоГеззіопаІ 1гаіпіп§ &г ХЬе ог^апігаііоп оГ реоріе’з зосіаі сйійігаі асІіуіХу.

Іп оиг гезеагсЬ а Іоіаіііу оГ теіЬоёз Ьаз Ьееп йзеё: сотрагаііуе 
Ьізіогісаі, сйкйгаі, сгеаііуе, зосіоіодісаі, рзусЬоІо^ісаІ апё реёа§о§іса1 
апаіузіз, ёійёгепі тоёійсаХіопз оГ етрігіс апё ехрегітепХаІ теіНоёз оХ 
гезеагсЬ аз у/еіі аз зресійс теапз оГ ехр1огіп§ а регзоп’з аезіЬеІіс 
еёйсаХіопаІ цйаііііез. Рог іЬе Гігзі Ііте  іп реёа§о§іс зсіепсе іЬеге Ьауе Ьееп 
\уогкеё ой* ХЬеогеХісаІ Гошіёаііопз Рог іЬе Гогтаііоп оХ а зХйёепХ’з аезёіеііс 
огіепШіоп, а ЬуроіЬеІісаІ тоёеі оГ аезіЬеІіс еёйсаііопаі сотропепХ Гог а 
ХеасЬег’з регзопаіііу оГ зосіаі сйІШгаІ асХІУІХу, реёа§о§іс сопёШопз, \уауз 
апё теіЬоёз оГ ііз геаІіхаХіоп іп іЬе ргосезз оГ 1еасЬіп§.

ТЬе гезйІХз оЫаіпеё Ьауе Іойпёеё а Ьазіз іог ХЬе сгеаХіоп апё 
Йіпсііопіпё оГ а сйіійгаі еёйсаііопаі тоёеі аХ Йге Веіашзіап 8ХаХе Ііпіуегзііу 
оі' СйІШге, Хог \УОгкіп§ ойХ іЬе іогт апё сопіепі оГ еёйсаііоп (сйггісйіа, 8ХаХе 
зХапёагёз, зуІІаЬі, ІЬзІітопіаІз), зузХетз оР ог§апІ2аХіоп апё сопХгоІ Хог 
зійёепіз’ со§піХіуе асііуііу, сгеаХіоп оХ сопсерХіопз Гог агХізХіс апё 
еёйсаХіопаІ \уогк аХ Ьі§Ьег зсЬооіз оХ сйІШге апё агі.

ТЬе ргорозеё ХЬеогеХісаІ тоёеі оХ аезХЬеХіс огіепіаііоп, сгііегіа апё 
Іеуеіз оГ ііз ёеуеІоршепХ, сопёіііопз апё \уауз оХ ііз іогтаХіоп регтіі іо 
ёеіуе ёееріу іпХо ХЬе ішіЬег \уогкіп§ ойі оХ ргоЫетз Хог іЬе ёеуеіортепі оГ 
а регзоп’з ^иа1іXіез апё Хеаійгез іп іЬе ргосезз оГ ХеасЬіп§ апё 1гаіпіп§ 
зійёепіз Хог ргоХеззіопаІ асІіуіХу.

